
P20 娛樂

Twins內地巡唱
滿載青春回憶

由王家衛執導及監製的劇集《繁
花》掀起熱潮，最近更推出原聲音樂大
碟。昨日曾比特（Mike） 與周子涵出席
「劇集《繁花》原聲音樂大碟歌曲現場
表演」， 周子涵首度重新演繹《夜風
中》及《執迷不悔》，Mike則壓軸獻唱
《再回首》及《一生何求》。曾比特透
露錄《一生何求》前先「消化」劇情內
容，再投入唱出來，感覺很有挑戰性。
他又稱有興趣演戲，故曾向王家衛自
薦，獲對方回覆：「有機會嘅！」
提到有傳炎明熹不續約遭公司雪

藏，Mike表示曾聯絡對方：「其實都唔
算係安慰，只係留言畀佢。（係咪覆你
過檔去你公司？）我只係睇吓佢有咩可
以幫手，佢年紀比較細，怕佢會唔開心
或者亂，年齡上我係比較大嘅哥哥，希
望可以為佢解開困擾，佢都有回覆我講
多謝。」他坦言不知內情，亦不好意思
去八卦。

曾比特關心炎明熹
睇吓有咩可幫手

■曾比特與周子涵都是唱得之人。

■陶大衛贏得「終極扮嘢王」殊榮兼電動車。

《Twins
Spirit 22 巡迴
演唱會》首場
日前於杭州揭
開序幕，睽違
7 年再次在內
地開騷的蔡卓
妍（阿Sa）與鍾
欣潼（阿嬌）以
《高手看招》開
場，隨後唱出
《明愛暗戀補
習社》、《千
金》、《我們的
紀念冊》等，
將觀眾情緒帶
回青春時代。
出道23年的她們特別獻唱《留這牆》，表達二人跟粉絲
的種種經歷，以及感激粉絲多年來的陪伴，加上彩帶落
下，場面感人。作為內地巡迴首站，Twins不僅深情答謝
當地歌迷，同時這也是她們音樂旅程的新起點。

賴彥妤與友人合資6位數字
的香薰工作室昨日舉行開幕活
動，吸引多位藝人到賀。首次
創業的賴彥妤表示前一晚緊張
失眠，但同時間喜見BB出世。

提到與富商馬清揚傳緋聞的林鈺洧原
本到賀，賴彥妤指對方有工作在身未
能前來。有份到賀的翟威廉表示與林
鈺洧相熟，但沒有傾談感情狀況。問
到能否接受年齡上相差很遠的另一
半？他笑言：「無可奉告，因為我本
身乜都可以接受。」談到工作，翟威
廉現時除了做Band騷和演藝工作，亦
有兼顧清酒生意。

陶大衛膺《福祿壽訓練學院》一級榮譽生

關嘉敏揦口面
神還原譚輝智

前晚無綫扮嘢真人騷《福
祿壽訓練學院》進行決賽，最
終由陶大衛勝出，奪得終極殊
榮「一級榮譽生」。至於關嘉
敏「揦口揦面」扮譚輝智唱
《屈到病》時跳「機械舞」，
獲網民激讚百分百似樣，雖然
未能於比賽中勝出，但她很開
心得到大家認同，更開心是發
掘了扮嘢天分！

■阿嬌（左）與阿Sa感激粉絲一直支持。

由阮兆祥、王祖藍及李思捷主持的《福祿
壽訓練學院終極對決》前晚舉行，最後

十強學員包括陳柏曦、陶大衛、彭建豪、趙
頌宜、黃建東、關嘉敏、葉泓聲、林樂熙、
周百恩與吳兆麟盡展渾身解數，陶大衛和吳
兆麟齊以47.3分奪「專業評審大獎」，最後
陶大衛更奪得終極殊榮「一級榮譽生」，並
贏得價值6位數的電動車，成為全晚大贏
家。評審之一的曾志偉指節目為無綫「添
丁」，發掘了很多人才。

陶大衛唔會賣電動車

憑表演「一人福祿壽」成為大贏家的陶
大衛表示沒想過得獎，賽前只想做好演出，
向這個舞台致敬，並讚每個參賽者都很出
色，覺得自己可以做得更好。他自爆表演鋼
管舞時踢到跪在下面的人，差點跌倒：「我
夾硬爬上去先成功。」身為網紅的他被問可會
跟無綫簽約？他表示洽談中：「我由細到大都
好鍾意TVB，有機會都會簽約，希望未來做更
多喜劇作品。（贏咗嘅電動車會自用？）呢架
係右軚車，要考慮。（賣出去？）唔制！」
以兩分之差屈居亞軍的關嘉敏扮譚輝智

跳唱《屈到病》，獲全城激讚似樣，她受訪
時表示：「冇覺得唔抵，由於直播關係，好
多人睇到我嘅演出都話鍾意，令我好開心。

唔係呢個節目，我都未試過扮嘢，所以我嘅
經驗只得4個月。我唔會唔開心，攞亞軍已
經執到。冠軍陶大衛之前有好多作品，係實
至名歸，我都會多啲向呢方面發展。」她感
謝李思捷有眼光，都是對方提議她扮王菲和
譚輝智。問她可認識譚輝智？她說：「我唔
識佢，相信好快會識，我睇晒佢所有訪問
片，學佢啲表情。」
另外，於節目擔任「扮工室助理」的郭

珮文及陳懿德組限定女團跳唱《明愛暗戀補
習社》，不過陳懿德做側手翻時腳未能伸
直，原來她做熱身時不小心拉傷腳部肌肉，
不過仍獲評審讚好，指如果她們是參賽者，
冠軍就是屬於她們。




